
PRUGRAMMA SETTEMBRE > DECEMBRE



un lieu ressource 
pour les acteurs privés        

souhaitant intégrer 
la langue corse à leur 

projet économique 
ou associatif.

un lieu de 
programmation 
culturelle à destination 
de tous les publics, 
initiés et débutants.

un espace pédagogique 
à destination de toute 
la jeunesse du territoire :    
écoles, centres aérés…

une offre plurielle 
et ouverte accueillant 

3 associations sédentaires : 
Praticalingua, Canopé, et la 

Fondation du Patrimoine.

un lieu    
d’apprentissage 
A Scola      
Internaziunale 
di e Lingue.

Puntellu di a pulìtica culturale di 
a Cità di Bastia, v’accoglie a Casa di e Lingue 
inde un quatru cunviviente è vivu chì vole 
rispechjà l’ambizione per issu terzu locu 
novu : un spaziu di adunita, di scontru 
è di tramandera chì vole mette à
l’onore u plurilinguìsimu è 
a diversità culturale.     



SETTEMBRE 
Ven. 11.09 > 6 ore di sera

[RIENTRATA] A CASA DI E LINGUE 
FACE A SO RIENTRATA INCÙ U 
GRUPPU SPARTERA
S’avvicina a rientrata è cun ella, u piacè di 
ritruvà stu locu puntellu di a lingua è di a 
cultura corsa in Bastia.

Apre e so porte a Casa di e Lingue per 
favvi scopre l’associ chì ci facenu campà 
stu locu di scambiu, di trasmissione è di 
spartera. Canopé Corsica, a Fundazione di 
u Patrimoniu, l’offerta nova di Praticalingua 
Bastia è a prugrammazione à vene di u 
serviziu. 

Per accumpagnà sta stonda cunviviale : u 
gruppu Spartera venerà à prisentà u so primu 
dischettu Purtà u Cantu. Nomi di gruppu è di 
dischettu chì parenu scelti appostu per sta 
serata.

Ven. 18.09 > 6 ore di sera

[PUESIA]  
MUSA, DI OLIVIER ANCEY
Hè esciuta a nuvella racolta puetica di Olivier 
Ancey è serà presentata in Casa di e Lingue.

Attraversu a sensibilità linguistica è musicale, 
l’autore sfrutta l’amore vistichendu a rima 
trà u pueta è a so musa. Trà puesia corsa è 
tradizione literarie, offrenu e puesie un’opera 
prufonda è arradicata à a nostra lingua, aperta 
annantu à u mondu.

Ghj. 24.09> 6 ore di sera

[CANTU PULIFÒNICU]  
A RICUCCATA
A Casa di e Lingue v’accoglie per una stonda 
dedicata à a pulifunia incù u gruppu famosu A 
Riccucata chì ci face u piacè di vene à prisentà 
u so ultimu dischettu Versi Intrecciati.

Trà creazione, puesia è tradizione, c’invita u 
gruppu à sente e so voce è i so testi chì facenu 
schiattà l’armunia.

Sab. 19.09 > 4 ore dopu meziornu

[LINGUA CORSA]  
I SCONTRI CULTURALI
Accoglie a Casa di e Lingue i Scontri animati 
da Cathy Campana, caffè culturali, aperti è vivi. 
Ingiru à invitati indiati nù u mondu artìsticu è 
culturale, st’appuntamenti mettenu à l’onore u 
scambiu, l’ascolta è a mediazione spartuta.
Un tempu appesu per tesse i sguardi, nutrì 
un pensà è scioglie a lingua corsa. Umanu è 
sinceru in corpu à a Casa di e Lingue è a so 
nuvella caffetteria In casa toia.

Spartera



Sab. 10.09 > 2 ore dopu meziornu

[SCACCHI] GHJUSTRA DI SCACCHI 
APERTA À TUTTI
A Casa di e Lingue urganizeghja a so 
ghjustra di scacchi aperta à tutti i publichi, in 
partenariatu cù a Lega Corsa di Scacchi è a so 
squadra.
Un’appuntamentu per i passiunati, i ghjucadori 
sperimentati, i principianti, i zitelli, l’adulescenti 
è l’adulti : ognunu hà a so piazza davanti à a 
scacchiera !
È per sta ghjurnata eccezziunale, avaremu 
l’onore di riceve à Marc’Andria Maurizzi, 
Bastiacciu furmatu à u Corsica Chess Club, 
multititulatu è u più ghjovanu Grande Maestru 
di a storia di i scacchi

Ven. 16.10 > 6 ore di sera

[TEATRU]  
AMADEO DI PIERRE CHIARELLI
Si rallegra Sant’Anghjuli d’accoglie à Pierre 
Chiarelli per un scontru ingiru à u so primu 
rumanzu, Amadeo.
Ùn si cuntenterà micca l’autore di parlà di a 
so opera po nò ! Ne pruponerà un’adattazione 
teatrale, dendu vita à i so persunagii è à quella 
storia u tempu di una rapresentazione ìntima.
Un scontru originale trà literatura è teatru.

Sab. 31.10 > 4 ore dopu meziornu

[LINGUA CORSA] I SCONTRI 
CULTURALI
Accoglie a Casa di e Lingue i Scontri animati 
da Cathy Campana, caffè culturali, aperti è 
vivi. Ingiru à invitati indiati nù u mondu artìsticu, 

OTTOBRE
Venr. 02.10 > 6 ore di sera

[STORIA] HISTOIRE DE LA CORSE
Hè felice a Casa di e Lingue di riceve à Anghjulu 
Santu Pietrera per a presentazione di u so libru 
novu, Histoire de la Corse.

Duttore di storia cuntempuranea è autore dinù 
di l’Antulugia di a literatura corsa è di ricerche 
cunsacrate à i miti fundatori è à l’imaginariu di 
a Corsica, u Santupetracciu prupone quì una 
storia di a Corsica chì si vole scentìfica ma diù 
accessibile assai, è viva.

L’opera offre una porta d’entrata nantu à a nostra 
storia per capì megliu a làscita chì face a Corsica 
d’oghje. Un libru per tutti.

Ven. 09.10 > 6 ore di sera

[PER RIDE] SECONDA EDIZIONE  
DI U STAND UP
Dopu à una prima edizione colma à energia, risa 
è surpresa, simu felicu di ritruvà vi di novu per a 
seconda edizione di u stand-up 100% in lingua 
corsa !

Giovani umuristi ricollanu nantu à a scena di a 
Casa di e Lingue per fà ride, in corsu ! Una serata 
duve si campa a lingua corsa di un’altra manera, 
cù a creatività, a spuntaneità è a risa assai !

Venite à sparte cun noi tutti un mumentu 
deliziosu è à sustene artisti chì cercanu à entre 
nantu à un terrenu tralasciatu dapoi un pezzu…



culturale è citadinu, st’appuntamenti mettenu 
à l’onore u scambiu, l’ascolta è a mediazione 
spartuta...

NUVEMBRE
Ven. 06.11 > 6 ore di sera

[VEGHJA PUETICA]  
DA LA RIMA À LU VERSU
È s’è no pigliessimu u tempu di ritruvà ci ingiru à 
a puesia ?

Cù Da la rima à lu versu, a Casa di e Lingue 
invita à tutti à una veghja duve e parolle, e voce 
è i canti si rispondenu. Letture, puemi è canzone 
daranu u ritimu à sta serata fatta d’emuzione, di 
spartera è d’amicizia.

Cum’elle eranu e veghje di un tempu chì fù, 
ognunu hè invitatu à stà à sente, à dì, à cuntà è à 
cantà per fà campà a puesia nustrale mentre un 
mumentu simplice, calurosu è apertu à tutti.

Ven. 13.11 > 6 ore di sera

[SAN MARTINU] STELLA RETALI-
MEDORI X SAN MARTINU 
VIGNAGHJOLI
Dui ghjorni appena dopu à a San Martinu, 
v’invitemu à una serata cunsacrata à a vigna, 
à quelli chì a travaglianu è à e parolle chì a 
contanu.

Attraversu à una cunferenza, Stella Retali-Medori 
prisenterà e so ricerche nantu à u lessicu di a 

vigna, da fà nasce tutta a ricchezza di 
un vucabulariu fattu à seculi è d’un sapè 
fà chì s’hè trasmettu da leva in purleva.

Cuntinueremu dopu incù una tastera 
in presenza di vignaghjoli per fà parlà e 
parolle, a terra è i sapori.

Mer. 18.11 > 6 ore di sera

[CANZONA CORSA]  
MARCU BIANCARELLI
Hè di ritornu Marcu Biancarelli ! Una stonda 
literaria. Un scontru. Un mumentu ingiru à e so 
duie ultime opere : Conte Cruel et Merveilleux, 
et Roman National.

L’autore scambierà incù u publicu annantu à 
u so travagliu di scrittura è e temàtiche scelte. 
Una stonda prediletta incù unu di i più famosi 
autori corsi !

Ven. 20.11 > 6 ore di sera

[PATRIMONIU] U BOZIU È  
U SO CUNVENTU D’ALANDU
Nù u core di u Boziu ci si trova u cunventu San 
Francescu d’Alandu, testimone preziosu di a 
storia di a Corsica. Allora ch’ellu hè natu un 
prugettu da salvezza è di reabilitazione, a Casa 
di e Lingue v’invita per una stonda di scambiu è 
di scuperta ingiru à a pieve di u Boziu.

Attraversu a so storia, a pieve ci ferà scopre u 
soiu : patrimoniu, identità, paisagii è l’omi chì 
travaglianu a terra. Un invitu à purtà u sguardu 
nantu à un locu colmu di memoria, di cultura… 
è d’avvene.



Ven. 27.11 > 6 ore di sera

[SANT’ANDRIA]  
AIÒ À BALLÀ PER SANT’ANDRIA
À l’occasione di Sant’Andria, A Caffetteria 
In Casa Toia v’invita à una serata festosa trà 
spartera è tradizione.

À sonu di viulini, venite à ballà o à scopre u ballu 
tradizionale in un’imbienza cunviviale è aperta à 
tutti. 

Cusì bella manera di celebrà Sant’Andria, in 
mùsica, ballu è amicizia.

DICEMBRE
Mer. 02.12 > 2 ore dopu meziornu

[VEGHJA PUETICA]  
DA LA RIMA À LU VERSU
È s’è no pigliessimu u tempu di ritruvà ci ingiru à 
a puesia ?

Cù Da la rima à lu versu, a Casa di e Lingue 
invita à tutti à una veghja duve e parolle, e voce 
è i canti si rispondenu. Letture, puemi è canzone 
daranu u ritimu à sta serata fatta d’emuzione, di 
spartera è d’amicizia.

Ven. 04.12 > 6 ore di sera

[PER RIDE] SCARZI,  
FAVULE È STALVATOGHJI
È s’ellu fussi u ride a più bella furtuna di fà 
campà a nostra lingua ?

V’invita a Casa di e Lingue à una stonda 
eccezziunale cunsacrata à u ride populare in 
lingua corsa incù Ghjuvanfrancescu Luciani, 
Eric Barre è Zia Maria Paulina.

Trà favule, stalvatoghji è scarzi, a risa populare 
torna entre in San Anghjuli cù i nostri trè invitati 
è u so universu appaghjatu à a lingua corsa chì 
sà ancu ella fà ride, addunisce è surprende ! 

Mar. 08.12 > 6 ore di sera

[FESTA DI A NAZIONE] X
V’invitemu à celebrà inseme a Festa di a 
Nazione nù un spìritu di spartera, cù a mùsica è 
l’amicizia !

Per una serata eccezziunale, I Pignotti, Sumenta 
Nova è I Canterini ci feranu u piacè d’affaccà 
in Sant Anghjuli da fà ribumbà u cantu da 
festighjà inseme ciò chì ci addunisce : a lingua, 
a cultura, u populu è u piacè di celebrà què tutti 
inseme !



Ci serà da beie è da manghjà, voci per cantà, 
scontri è imbienza calurosa ! Una festa 
populare aperta à tutte e generazione è per 
celebrà a nostra Nazione.

Ven. 11.12 > 6 ore di sera

[CANZONA CORSA] PATRIZIA 
GATTACECA
Chì piacè di riceve à Patrizia Gattaceca per un 
cuncertu à l’ìntimu.

Da u riacquistu à l’oghje, figura assignalata 
di a creazione, sparterà Patrizia cù u pùblicu 
un mumentu appesu duv’elle si scontrenu a 
puesia, a mùsica è l’emuzione. Una stonda 
incù un’artista duve l’òpera face ribumbà a 
lingua corsa incù una sensibilità prufonda.

Ven. 18.12 > 6 ore di sera

[VEGHJA NATALECCIA] 
TRADIZIONE È SPIRITUALITÀ
S’avvicina Natale, a Casa di e Lingue v’invita à 
una serata trà credenza è memoria.

Si parlerà di l’orazione, di e prighere populare 
è di l’ochju da scopre e credenze, e parolle è 

i gesti chì francatu i seculi è e generazione 
da custruì u nostru imaginariu culletivu. 
In presenza do ghjente assignalata, sta 
veghje hè l’occasione di scambià ingiru 
à e tradizione nataleccie, trà spiritualità, 
patrimoniu urale è culturale populare.

Sab. 19.12 > Luni 21.12

> 10 ore di matina

[TEATRU] RESIDENZA TEATRALE 
PER I ZITELLI
A Casa di e Lingue accoglie quist’annu à 
Jean-Pierre Lanfranchi per un picculu staziu 
di teatru in lingua corsa per i zitelli à partesi 
da 7 anni.

Pensatu cum’è un’immersione vera, sta 
residenza permettera à i zitelli participanti di 
scopre l’universu di u teatru. Una sperienza 
creativa stradata da l’una di e figure di u 
teatru corsu, da piglià cunfidenza  ghjucassi 
è fà campà a nostra lingua nantu à a scena 
di u Teatru Sant’Anghjuli u luni in fine di 
staziu.

À l’ora chì scrivimu sta prugrammazione, 
l’orariu di sti 3 ghjorni di residenza ùn hè 
ancu cunnisciutu
Di più infurmazione : 06 24 26 59 66

Luni 21.12 > 6 ore di sera

[TEATRU] RESTITUZIONE
I zitelli collanu nantu à scena dopu à 
3 ghjorni di travagliu, d’amparera è di 
spannamentu !



Carrughju Sant’Anghjuli
20200 Bastia 

Ouverture 
du lundi au jeudi
8h-12h / 13h30-20h
et le vendredi
8h-12h / 13h30-17h

CONTACT 
Administrateur 
Alex NEGRONI
t       06 17 06 08 49
a  anegroni@bastia.corsica
a  lingua-cultura-corse@bastia.corsica

www.bastia.corsica

Casa di e lingue

@casadielingue


